
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

Кои се главните проблеми?  

Во Законот за основното образование („Службен весник на Република Македонија” бр. 103/08, 33/10, 116/10, 156/10, 18/11, 51/11, 6/12, 100/12 и 24/13) не е целосно регулиран работниот однос на директорот за времетрањето на мандатот, како и по завршувањето на мандатот. За таа цел се предлагаат дополнувања кои ги допрецизираат постојните законски одредби и се предлага на директорот да му мирува работниот однос во установата во која работел пред да биде избран за директор, за времетраење на неговиот мандат како директор на основно училиште. Заради потребата од допрецизирање на горенаведените состојби во Законот за основното образование се пристапи кон дополнување на Законот за основното образование.

1.Кои се можните решенија (опции)? Кои регулаторни или нерегулаторни мерки би можеле да се разгледаат?

Со членот 1 се допрецизира постојното законско решение во членот 128 со што се дава можност на наставник или стручен соработник кој е избран за директор на основно училишта, му мирува работниот однос за време на вршење на функцијата директор на основно училишта и има право, во рок од 15 дена по престанувањето на функцијата што ја вршел, да се врати на работа кај работодавачот каде работел пред да биде избран за директор, за вршење на работи кои одговараат на неговиот степен на стручна подготовка.

Со член 2 се додава нова преодна одредба која регулира дека постојните директори на основните училишта избрани пред влегување во сила на овој закон, имаат право, во рок од 15 дена по престанувањето на функцијата што ја вршат,  да се вратат на работа во училиштето каде работеле пред да бидат избрани за директор, за вршење на работи кои одговараат на нивниот степен на стручна подготовка. 
Со член 3 се овластува Законодавно-правната комисија на Собранието на Република Македонија да утврди пречистен текст на Законот за основното образование.

Со членот 4 се уредува влегувањето во сила на законот.

2.Кои се засегнатите страни кои ќе бидат вклучени во процесот на проценка на влијанието на регулативата?

Министерството за образование и наука, основните училишта, општините и Градот Скопје, Секретаријатот за законодавство, Министерството за финансии, Министерството за труд и социјална политика, Агенција за вработување на Република Македонија.

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Податоци од Министерството за образование и наука и Агенцијата за вработување на Република Македонија за направените анализи за потребата од регулирање на работниот однос на директорот за времетрањето на мандатот, како и по завршувањето на мандатот.
2. Кои дополнителни информации и податоци треба да се соберат? 

/
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Потребна е  Иницијална проценка на влијание на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Во работната група формирана од министерот за образование и наука учествуваа претставници од Министерството за образование и наука и Агенцијата за вработување на Република Македонија.

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Активностите за проценка на влијанието на регулативата се започнати од април 2013 години, кога и се формира и работна група задолжена за изготвување на Предлог законот.

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

не се планирани ангажирања на надворешни експерти
3. Кога предлог законот и проценката на влијанието на регулативата ќе бидат поднесени до Генералниот секретаријат?

јуни, 2013
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 


Предлог на Законот за дополнување на Законот за основното образование не предизвикува фискални импликации.

